
საქართველოს პარლამენტის დადგენილება

საქართველოს ევროკავშირში სრული ინტეგრაციის დაჩქარების შესახებ

საქართველოს პარლამენტის კვლავ ადასტურებს ქართველის ხალხის ნებას ააშენოს საერთო ევროპულ ღირებულებებზე დაფუძნებული სახელმწიფო და საქრთველო გახდეს ახალი ევროპული სახლის – ევროპის კავშირის წევრი, რაც ხელს შეუწყობს ქვეყანაში დემოკრატიული ცხოვრების წესისა და ეკონომიკური კეთილდღეობის დამკვიდრებას, ქართული კულტურისა და ტრადიციების შენარჩუნებასა და განვითარებას.

იმის გათვალისწინებით, რომ:

საქართველოს პარლამენტის ყველა პოლიტიკური ძალა მხარს უჭერს საქართველოს ევროკავშირში გაწევრიანებას, აღიარებს, რომ ეს არის ჩვენი ქვეყნის ისტორიულ-კულტურული განვითარების გზითა და სახელმწიფო ინტერესებით განპირობებული არჩევანი, და დარწმუნებულია, რომ მომავალში ეს გადაწყვეტილება აღარ გახდება პოლიტიკური დებატებისა და გადასინჯვის საგანი;

საქართველო უკვე არის ევროპის საბჭოსა და ევროპაში უშიშროებისა და თანამშრომლობის ორგანიზაციის სრულუფლებიანი წევრი და ამ ევროპულ სტრუქტურურებთან მჭიდრო თანამშრომლობით ქვეყანაში მკვიდრდება დემოკრატიული არჩევნების ჩატარების, ადამიანის, მათ შორის, ეროვნულ უმცირესობათა უფლებების, პოლიტიკური და ინდივიდუალური თავისუფლებების დაცვის კულტურა;

საქართველოს ევროკავშირთან გაფორმებული აქვს ხელშეკრულება პარტნიორობისა და თანამშრომლობის შესახებ, რომლის შესაბამისად ევროკავშირისა და საქართველოს თანამშრომლობის ინსტიტუტები, მათ შორის, საპარლამენტო თანამშრომლობის კომიტეტი, აქტიურად ახორციელებენ ამ ხელშეკრულებით გათვალისწინებულ ღონისძიებებს;

საქართველოს პარლამენტი საქართველოს კონსტიტუციის 48-ე მუხლით მინიჭებული უფლებით აღიარებს, რომ ევროატლანტიკურ სივრცეში ინტეგრაცია წარმოადგენს საქართველოს საშინაო და საგარეო პოლიტიკის მთავარ პრიორიტეტს;

საქართველო სამხრეთ-აღმოსავლეთ ევროპის ნაწილია, საქრთველოს პარლამენტს მიაჩნია, რომ ევროკავშირის გაფართოების პროცესის მიღმა საქართველოს დარჩენა დაუშვებელია, და მიესალმება საბერძნეთის ინიციატივას 2003 წლის 21 ივნისს ქალაქ სალონიკში ევროკავშირისა და სტაბილიზაციის და ასოციაციის პროცესის წევრი ქვეყნების ერთობლივი სამიტის ჩატარების შესახებ,

საქართველოს პარლამენტი ადგენს:

1. დაევალოს საქართველოს აღმასღულებელ ხელისუფლებას, საქართველოს პარლამენტთან ერთად დაიწყოს მოლაპარაკებები ევროკავშირის შესაბამის სრუქტურებთან საქართველოს ევროკავშირში სრული ინტეგრაციის დაჩქარებასთან დაკავშირებით.

2. დაევალოს საქართველოს ფინანსთა სამინისტროს საქართველოს ევროკავშირში ინტეგრაციასთან დაკავშირებულ ღონისძიებათა ფინანსური უზრუნველყოფა.

3. საქართველოს აღმასრულებელმა ხელისუფლებამ ამ დადგენილების შესასრულებლად გაწეული მუშაობისა და ევროკავშირის წინაშე აღებული ვალდებულებების შესრულების მდგომარეობის შესახებ დეტალური ანგარიშები სისტემატურად წარუდგინოს საქართველოს პარლამენტს.

